
ISIGIDIMI SAMAXOSA, SEPTEMBER 1, 1871.
EZIVELA KUBABALELANI.
       E-ROXENI.
12th August, 1871.
HINA makowetu! Niyawubonana lomsebenzi iwu- peteyo I-Governore. Niyayiqiqana ukuba ngumfo ontliziyo inye kwapela? Ngumfo ongakatalele bala nokuba lilipina. Ngumfo oyibonakalalisayo imfundo into eyiyo, kumntu omnyama nomhlope, ngemikwa nezenzo ; kungengamazwi odwa. Uku- tsbo kwam kungokuba ndifumanisa ukuba abantu abantsundu bayakala yi'rafu. Hina makowetu! Anazina ukuba indoda i'rola ishumi elinesibini lesheleni, ezine peni ezisitoba ngapandle (12s. 9d.) ize I-Governor inifunele abafundisi babantwana benu? Irola amanani ngamanani ukurolela abafundisi babantwana benu, asusela kwiponti ezi- lishumi elinesihlanu zide ziye nakumashumi ama- tandatu. Abe wona amapakati ake elilizwe, amasodati, izandla zenkosana, amapolisa, kwa nama gqira. Xa ingekayinyusi nge rafu imali yabafundisi bentsapo akuko bani onokuvela ancede kuni zintsundu zakowetu. Maniti ke yakuyonge- zelela nincome nide nilale pantsi.
Zihlobo, musani ukugwengulela pezulu ukucinga kwenu, hlelani ezantsi nicinge kakuhle, nide nizibone ezinyaniso zitetwa ndim, zingabi nje ngekwekwezi zisitwe lilanga, kanti ziko, zisaya kubonakala lakumka Iona. Tina bafundisi bentsa- po okwenene sifunwa ngabafundisi abakulu ; bati kuti inani lalondawo linani elitile, babe beteta imali erolwe yi Governore; Xa siye kuyitabata kubo maxa wambi kutiwa ayikafiki. Uti ukuba ute imali yam mayiti tyi, basuke bakubekise kwi Governore ; kubonakale ke ukuba singabake kwa- pela. Nina bantsundu akubonakali ukuba niya- kuqonda okokuxaswa kungako.
Yindoda le iyi Governore ede yamisa U-Dr. Dale ukuba abe ngumongameli wezikolo ahambe ezi- kangela ukuhambisa kwazo. Yindoda entliziyo inye. Yada yati londoda ingu Dr. Dale yakubona ukuba kubi kanye ngentsweleko zencwadi yaseli- tembisa ngokusinceda, ngencwadi zabantwana betu, nezileti, nepensile, netshoki, nemigubo ye inki, nezinye izintwanatwana. Lomntu nditeta ngaye ngowase Kapa, kanti noko akagqibanga nemini enye engazenzanga ezozinto. Zakanya njengelanga kuye, wazikaulezisa kwaoko. Bahlobo gihleli ntshizalala, ewe beteta abafundisi kuti. Sitina singati asikatali. Anditeti ngokuti nirole intwana kolo luncedo. Nditeta ngokucinga noku- kauleza kwake ekwenzeni. Utike ekauleza njalo lomfo abe esiti ukuba anenzanga nani, nam ndiya kuyeka. Ndibona ubulumko kulondawo, noku- vavanywa kwetu.
Maxosa (engengawo ama Mfengu) masibulele ngomxelo upela, kuba nguye lomfo kade sintla- ntlatana naye ngezimfazwe, nanamhla singaba rora ngaye. Maxosa yivani elilizwi liti—“ Intsha- ba zomntu ziya kuba ngabendlu yake.” Kwase- manyangeni kube kusitiwa—Gcina ilawo lentaba! Kanjalo indoda enyule ukunyusa isizukulwana esivelayo yincedeni. Hina zingwevu zakowetu, nani beninomteto wokwazisa izihlobo zenu, eba- ntwaneni benu, nibe niteta elilizwi lokuti,—Tina asisengabo abantu, nini bantwana betu enisahle- liyo, sinipandele kade inkonzo, ngoku zipandeleni nizenzele izihlobo zenu. Mxosa, bulisa umntu omhlope ude uhenuke.
Ndingu
NKOHLA FAIATI.
KAFFIR TRAINING INSTITUTION,
GRAHAMSTOWN.
E-RINI kwi Institution yabantsundu kusand’ uku-
bako ukwabiwa kwama baso njengoko kuba njalo
iminyaka yonke. Isikonzo saqalwa ngesixosa
kwityalike ekutiwa yi St. Andrew’s College Chapel,
sipetwe ngu Rev. R. J. Mullins. Kwalandela
isixoxo esenziwa ngu Rev. Dean Merriman. Kwa-
bako umtendeleko emva koko, inani labadli bawo
lili 17, isine sabo bengaba fundisi besosikolo.
Kwati ngokuhlwa kwako ukwabiwa kwamabaso,
esabiwa yi Mantyi yakona, kuko iqela elikulu,
labelungukazi nabelungu ababeze kubonela. Kwa-
leseshwa nepepa lokuxela uhlobo lokufundisa kwa-
kona. Kufundwa inteto yesingese neyama Xosa.
Amanye amadodana alesesha amapepa ayewabalile
ateta ngokubiwa kwempahla. Emisebenzini ku-
fundiswa ukucwela imiti nokutunga ingubo;
bonke ngabanye bayazitungela ingubo zabo.
Kuluvuyo ukuba esi sikolo sipete umsebenzi
ononcedo olukulu kangaka.
Abazuza amabaso ngaba—
John Gawler.
Lucas Lepui.
Mpitizelo Klaas.
J. Somerset.
W. Philip.
W. Pamla.
Geography ne Mapu, 1st klasi W. Philip.
„	„	„	John Gawler.
„	„	2nd klasi Mpitizelo Klaas.
T. Kubukeli.
W. Pamla.
W. Philip.
W. Philip.
S.	Miki.
T.	Bunyulwa.
INTENGO YEZINTO EMARKENI,
NGECAWA EDLULEYO.
Ezibalweni, 1st klasi ...
,,	”	...
„ 2nd klasi ...
Ekuguquleni 1st klasi
,,	,,
Ekubaleni, 1st klasi ...
„ 2nd klasi ...
Esi Ngesini, 1st klasi
„ 2nd klasi
(Awona manani makulu.)
KWEYASE RINI.
Nge 100 leponti:—Umbona 5s. 6d., umgubo 10s., itapile 7s. 0d.; inkuni nge fulara 28s.
KWEYASE BURGHERSDORP.
Nge 100 leponti.—Ihabile 5s., umgubo 10s.; ngenxowa:—Itapile 10s. 9d.
KWEYASE CEADOCK.
Ngenxowa;—Umbona 14s., amazimba 14s, umgubo £1. 7s., imbewu yehabile 17s. 3d.
KWEYASE SOMERSET.
Nge 100 leponti:—Umbona 7s. 3d., amazimba 5s. 6. umgubo 14s., itapile ngenxowa 15s. ihabile nge 100 lezitungu £2. 4s.
KWEYASE QONCE.
Nge 100 leponti:—Ihabile 3s., itapile 6s 9d., umbona 3s. 2d., irasi 3s., inkuni ngefulara enku- lu £1. 6s.
KWEYASE COLESBERG.
Ngenxowa;—irasi 17s. 6d., umgubo £2. 8s., umgubo wombona £2. 6s., imbotyi £1. 2s.; nge 100 leponti:—ihabile 8s., 4d.
KWEYASE QUEENSTOWN.
Nge 100 leponti:—Ihabile 5s., umgubo 8s. 6s. umbona 3s. 3d., amazimba 3s. 6d.; ngenxowa:— Itapile 19s. 6d., amakoba omgubo 3s.; inkuni nge fulara £2. 10.; ibotolo nge ponti 2s. 6d.; iplanga inye 3s., ibalki. 2s. 3d.
KWEYASE BAYI.
Nge 100 leponti;—Imbotyi 15s. irasi 7s. ihabile 6s. 6d., amazimba 8s., umbona 7s. 6d., umgubo 10s. amatswele 15s., itapile 6s. 6d.; nge ponti:— Ibotolo 3s. 3d., izikumba zenkomo 4d., icuba 5d.
    U-WHITCHER NO DYER
BASE QONCE NAKWA QOBOQOBO.
A
PO bazitenga kona impahla zabo kuse England, ke ngoko banokuzitengisa
NGAMANANI AMANCINANE. Nasekubenike bekutumela oko bakutengisayo
kweyase England imarketi, banokuburolela AWONA MANANI MAKULU UBOYA
obuya kuziswa kubo ngelihlobo lingenayo, babutenge nge MALI.
Izihlobo zetu ezimgama kulemizi yomibini, siziyalela ukuba zibutengise
UBOYA BAZO, ZIZITENGE IZIVATO, INGUBO, AMAKUBA, IMBIZA,
Nezinye izinto esingazifunayo kwe zivenkile siza kuzikankanya, apo zizuzwa
kona ngamanani alingeneyo.
KWEKA—MACDONALD	E-CUMAKALA.
„	SMITH	 E-MKUBISO.
„	DIAMOND	 E-DALIWE.
„	WILLIE	  E-QWANTI.
„	BUTT	E-GXULU.
„	BODLEY	 E-MTWAKU.

